


















N 2-14/2082 2082-14-2-202007221842

22/07/2020

ა(ა)იპ „ახალგაზრდა ადვოკატების“ ხელმძღვანელს,
არჩილ კაიკაციშვილს

მის: ქ. თბილისი, ზურაბ ჭავჭავაძის ქ. N12
ელ. ფოსტა: pryoungbarristers@gmail.com; 

pryoungbarristers@yahoo.com
ტელ: 599 291202

ბატონო არჩილ,

საქართველოს ეროვნულ ბანკში წარმოდგენილ თქვენს 2020 წლის 8 ივლისის წერილთან 
დაკავშირებით, პუნქტობრივი გამოხმაურებით, გაცნობებთ შემდეგს:

1. საქართველოს ეროვნული ბანკის (შემდგომში - სებ) მიერ კომპანია GLMV Architecture Inc-
ისთვის თანხის გადახდა არ განხორციელებულა და არც იგეგმება,  ვინაიდან, 2019 წლის 28 
ნოემბერს გაფორმებული N302/30 ხელშეკრულება სახელმწიფო შესყიდვების შესახებ შეწყდა და 
მხარეებს ერთმანეთის მიმართ ვალდებულებები არ გააჩნიათ.

2. დღეის მდგომარეობით სებ-ის მიერ შპს „სითი ცენტრთან“ 2019 წლის 26 ივლისს 
გაფორმებული უძრავი ქონების ნასყიდობის ხელშეკრულება (შემდგომში - ხელშეკრულება) 
მოქმედი არ არის. სებ-მა თავისი პოზიცია ხელშეკრულების გაუქმების თაობაზე შპს „სითი 
ცენტრს“ 2020 წლის 25 თებერვალს აცნობა. 

3. ამა წლის 25 თებერვლის სებ-ის საბჭოს გადაწყვეტილებით დაიწყო შპს „სითი ცენტრი“-
სათვის ხელშეკრულებით გათვალისწინებული ქონების დაბრუნების პროცესი.  

4. დღევანდელი მდგომარეობით სებ-ი არ ფლობს ისეთ საჯარო ინფორმაციას, რაც კითხვის 
ნიშნის ქვეშ დააყენებდა იპოთეკის საგნის დაცულობას. 

5. მოქმედი კანონმდებლობის ფარგლებში სებ-ი განიხილავს ყველა იმ საჭირო ღონისძიებების 
განხორციელებას, რამაც ორგანიზაციის თანამშრომლები შესაბამისი სამუშაო გარემოთი უნდა 
უზრუნველყოს.

პატივისცემით,

გიორგი ძიგუაშვილი

დეპარტამენტის უფროსი
იურიდიული დეპარტამენტი

mailto:pryoungbarristers@gmail.com

N 2-14/1473 1473-14-2-202006051454

05/06/2020

ა(ა)იპ „ახალგაზრდა ადვოკატების“
ხელმძღვანელს არჩილ კაიკაციშვილს

მის: ქ. თბილისი, ზურაბ ჭავჭავაძის ქ. N12
ტელ: 599291202

ელ. ფოსტა: kaikatsishvili@yahoo.com
pryoungbarristers@gmail.com
pryoungbarristers@yahoo.com

ბატონო არჩილ,

თქვენი 2020 წლის 04 მაისით დათარიღებული საჯარო ინფორმაციის დამატებით 
უზრუნველყოფის შესახებ N ა.ა.#135 მომართვის პასუხად, გეგზავნებათ GLMV 
Architecture Inc.-თან 2019 წლის 28 ნოემბერს გაფორმებული ხელშეკრულების ასლი 
(დანართი N1). 

აგრეთვე, გიგზავნით საქართველოს ეროვნული ბანკის სათაო ოფისის ახალი შენობის 
საპროექტო-სახარჯთაღრიცხვო დოკუმენტაციის დამუშავების მომსახურების 
შესყიდვის მიზნით გამოცხადებულ კონკურსში მონაწილე პირთა ჩამონათვალს მათი 
სრული დასახელებით, საიდენტიფიკაციო კოდებისა და კონკურსში მონაწილეობის 
მიღებისას მათ ხელმძღვანელობა/წარმომადგენლობაზე უფლებამოსილი პირების 
მითითებით (დანართი N2). აღნიშნული ინფორმაცია ხელმისაწვდომია შემდეგ 
ელექტრონულ მისამართზე: https://tenders.procurement.gov.ge/public/?go=315367&lang=ge

დანართი: 27 ფურცელი

პატივისცემით,

გიორგი ძიგუაშვილი

დეპარტამენტის უფროსი
იურიდიული დეპარტამენტი

mailto:pryoungbarristers@yahoo.com


N 2-14/1191 1191-14-2-202004291808

29/04/2020

ა(ა)იპ „ახალგაზრდა ადვოკატების“
ხელმძღვანელს, არჩილ კაიკაციშვილს

მის: ქ. თბილისი, ზურაბ ჭავჭავაძის ქ. N12
ტელ: 599291202

ელ. ფოსტა: kaikatsishvili@yahoo.com
pryoungbarristers@gmail.com
pryoungbarristers@yahoo.com

ბატონო არჩილ,
საქართველოს ეროვნულ ბანკში (შემდგომში - „სებ“) თქვენ მიერ წარმოდგენილ 2020 

წლის 16 აპრილის N127 წერილთან დაკავშირებით, გაცნობებთ შემდეგს:
როგორც 2019 წლის 27 სექტემბრის N2-14/3742 წერილით გეცნობათ, სებ-ის მიერ 

გამოცხადებული იყო კონკურსი (საკონკურსო განცხადების ნომერი სახელმწიფო 
შესყიდვების ერთიან ელექტრონულ სისტემაში: CNT190000096) ახალი საოფისე შენობის 
პროექტირებაზე. აღნიშნული კონკურსის შედეგად გაფორმდა ხელშეკრულება 
გამარჯვებულ ამერიკულ კომპანიასთან  GLMV Architecture Inc. ხელშეკრულება 
ითვალისწინებდა მომსახურების ორ ეტაპად განხორციელებას: პირველი ეტაპი - 
წინასაპროექტო და მოსამზადებელი სამუშაოები და ღონისძიებები, კერძოდ, 
გეგმარებითი დავალების და განაშენიანების რეგულირების გეგმის („გრგ“) პროექტის 
შემუშავება და მისი ქ. თბილისის მერიაში (შემდგომში „უფლებამოსილი ორგანო“) 
დასამტკიცებლად წარდგენა და მეორე ეტაპი - პირველი ეტაპის წარმატებით 
დასრულების შემდეგ, შენობის საპროექტო-სახარჯთაღრიცხვო დოკუმენტაციის 
დამუშავება (მუშა პროექტი). ხელშეკრულება ასევე ითვალისწინებდა სებ-ის მიერ მისი 
ცალმხრივად შეწყვეტის უფლებას იმ შემთხვევაში, თუ უფლებამოსილი ორგანოს მიერ 
დამტკიცებული „გრგ“ არ იქნებოდა გაცემული 2020 წლის  26 თებერვლამდე.

ქალაქ თბილისის მუნიციპალიტეტის მთავრობის 2020 წლის 19 თებერვლის 
N20.179.212 განკარგულების თანახმად (იხ. დანართი), უარი ეთქვა ქალაქ თბილისში, 
ცირკსა და ყოფილ რესტორან „არაგვს“ შორის  მიმდებარედ არსებულ მიწის ნაკვეთზე 
(საკადასტრო კოდი: 01.15.03.002.033) საზოგადოებრივ-საქმიანი კომპლექსის 
განაშენიანების რეგულირების გეგმის გეგმარებითი დავალების პროექტის მოწონებას. 
შესაბამისად,  ხელშეკრულება შეწყდა.

mailto:kaikatsishvili@yahoo.com

ყოველივე ზემოაღნიშნულიდან გამომდინარე, ტენდერი სამშენებლო სამუშაოების 
წარმოებაზე აღარ გამოცხადებულა. 

დანართი:  3 ფურცელი.

პატივისცემით, 

გიორგი ძიგუაშვილი

დეპარტამენტის უფროსი
იურიდიული დეპარტამენტი











დანართი N2

საქართველოს ეროვნული ბანკის სათაო ოფისის ახალი შენობის საპროექტო-
სახარჯთაღრიცხვო დოკუმენტაციის დამუშავების მომსახურების შესყიდვის მიზნით 
გამოცხადებულ კონკურსში მონაწილება მიიღო ხუთმა პრეტენდენტმა:

1. შპს „დეფანი არქიტექტურა“ 
ს/კ: 404967595
ხელმძღვანელობაზე/წარმომადგენლობაზე უფლებამოსილი პირის შესახებ 
ინფორმაცია მოცემული არ არის სახელწიფო შესყიდვების ერთიან ელექტრონულ 
სისტემაში  განთავსებულ კომპანიის პროფაილში, თუმცა კონკურსში 
წარმოდგენილი დოკუმენტაციით ირკვევა რომ კომპანიის დირექტორი არის 
ქეთევან ასათიანი. 

2. შპს ქალაქპროექტი
ს/კ: 205266460
ხელმძღვანელობაზე/წარმომადგენლობაზე უფლებამოსილი პირის შესახებ 
ინფორმაცია მოცემული არ არის სახელწიფო შესყიდვების ერთიან ელექტრონულ 
სისტემაში  განთავსებულ კომპანიის პროფაილში, თუმცა კონკურსში 
წარმოდგენილი დოკუმენტაციით ირკვევა რომ კომპანიის გენერალური 
დირექტორი არის მანუჩარ მახათაძე. 

3. შპს ნს სტუდიო
ს/კ: 404496933
ხელმძღვანელობაზე/წარმომადგენლობაზე უფლებამოსილი პირი: დირექტორი - 
ლუკა ჩაგანავა.

4. შპს არტსტუდიო-პროექტი
ს/კ: 204489393
ხელმძღვანელობაზე/წარმომადგენლობაზე უფლებაოსილი პირი: დირექტორი - 
ირენე სკალვინი.

5. GLMV Architecture Inc.
ს/კ: 0305441
ხელმძღვანელობაზე/წარმომადგენლობაზე უფლებამოსილი პირის შესახებ 
ინფორმაცია მოცემული არ არის სახელწიფო შესყიდვების ერთიან ელექტრონულ 
სისტემაში  განთავსებულ კომპანიის პროფაილში, თუმცა კონკურსში 
წარმოდგენილი დოკუმენტაციით ირკვევა რომ კომპანიის დირექტორი არის - მარკ 
დ. მაკკლაგიჯი.













N 2-14/3742 3742-14-2-201909271359

27/09/2019

ა(ა)იპ „ახალგაზრდა ადვოკატების“

ხელმძღვანელს, არჩილ კაიკაციშვილს

მის: ქ. თბილისი, ზურაბ ჭავჭავაძის ქ. N12

ბატონო არჩილ,

საქართველოს ეროვნულ ბანკში (შემდგომში „სებ“) თქვენ მიერ წარმოდგენილ 2019 
წლის 18 სექტემბრის N213 წერილთან დაკავშირებით, გიგზავნით პასუხს პუნქტობრივი 
გამოხმაურებით: 

1. გთხოვთ, სებ-ის მიერ გამოქვეყნებული ტექნიკური დავალების დოკუმენტი იხილოთ 
შემდეგ ელექტრონულ მისამართზე -
https://tenders.procurement.gov.ge/public/library/files.php?mode=que&file=624075&code=1566
228779). აღნიშნულ დოკუმენტს ასევე გიგზავნით თანდართული სახით. 

დამატებითი ინფორმაციისთვის, შეგიძლიათ, იხილოთ, შემდეგი ელექტრონული 
მისამართები: https://tenders.procurement.gov.ge/# ტენდერის ნომერი - SPA190004197 
(საქართველოს ეროვნული ბანკის ახალი სათაო ოფისის პროექტირების პროცესისა და 
სამშენებლო სამუშაოების ტექნიკური ზედამხედველობა) და 
https://tenders.procurement.gov.ge/# კონკურსის ნომერია - CNT190000096 (საქართველოს 
ეროვნული ბანკის სათაო ოფისის ახალი შენობის საპროექტო-სახარჯთაღრიცხვო 
დოკუმენტაციის დამუშავების მომსახურების შესყიდვა). 

2. სებ-ის სათავო ოფისის მშენებარე კომპანია არ გამოვლენილა. ამჟამად 
გამოცხადებულია კონკურსი ობიექტის პროექტირებაზე. ელექტრონული ტენდერი 
მშენებლობაზე გამოცხადდება კონკურსში გამარჯვებული კომპანიის მიერ ობიექტის 
საპროექტო-სახარჯთაღრიცხვო დოკუმენტაციის (პროექტის) დამუშავების შემდეგ 
(სავარაუდოდ - 12 თვე).

3. სებ-ის სათავო ოფისის მშენებლობის გადაწყვეტილება მიღებულია სებ-ის საბჭოს 
მიერ, რომელიც დაეყრდნო სებ-ის საზედამხედველო მანდატის გაფართოებას და სხვა 
მნიშვნელოვან საფუძვლებს. სებ-ს არ გააჩნია აღნიშნული გადაწყვეტილების 
საქართველოს მთავრობასთან შეთანხმების ვალდებულება, ვინაიდან „საქართველოს 
ეროვნული ბანკის შესახებ“ საქართველოს ორგანული კანონის მე-4 მუხლის პირველი 

https://tenders.procurement.gov.ge/public/library/files.php?mode=que&file=624075&code=1566228779
https://tenders.procurement.gov.ge/public/library/files.php?mode=que&file=624075&code=1566228779
https://tenders.procurement.gov.ge/
https://tenders.procurement.gov.ge/


პუნქტის შესაბამისად, სებ-ი დამოუკიდებელია თავის საქმიანობაში. საკანონმდებლო, 
აღმასრულებელ და სხვა ორგანოებს უფლება არა აქვთ, ჩაერიონ მის საქმიანობაში ან 
განახორციელონ მონიტორინგი, გარდა საქართველოს კონსტიტუციითა და ამ 
ორგანული კანონით გათვალისწინებული შემთხვევებისა. 

4. „საქართველოს ეროვნული ბანკის შესახებ“ საქართველოს ორგანული კანონის მე-4 
მუხლის მე-2 პუნქტის შესაბამისად, სებ-ი ეკონომიკურად დამოუკიდებელია და ყველა 
ხარჯს საკუთარი სახსრებით უზრუნველყოფს. შესაბამისად, სებ-ის სათავო ოფისის 
მშენებლობის დაფინანსების წყარო სებ-ის სახსრები იქნება.

5. სებ-ის სათავო ოფისის მშენებლობისთვის შერჩეული ნაკვეთი მდებარეობს  ქალაქ 
თბილისში,  ცირკსა და ყოფილ რესტორან „არაგვს“ შორის, (ნაკვ. N001/014); ცირკსა და 
ყოფილ რესტორან „არაგვს“ შორის, სტალინის სახელობის სანაპირო N1 (რესტორან 
„არაგვის“ მიმდებარე ტერიტორია), (ნაკვეთი N2/20); ცირკსა და ყოფილ რესტორან 
„არაგვს“ შორის, სტალინის სახელობის სანაპირო N1 (რესტორან არაგვის მიმდებარე 
ტერიტორია), (ნაკვეთი N2/21).

6. სებ-ის მიერ შეძენილი მიწის ნაკვეთის ფართობი შეადგენს 8 779. 00 კვ.მ.-ს;

7. სებ-ის მიერ მიწის ნაკვეთის შეძენის მიზნით შპს „სითი ცენტრთან“ 2019 წლის 26 
ივლისს გაფორმდა ნასყიდობის ხელშეკრულება.

8. ნასყიდობის ხელშეკრულების ღირებულება შეადგენს 8,427,840.00 აშშ დოლარის 
ეკვივალენტს ლარში. სებ-ის ბიუჯეტიდან აღნიშნული თანხის გადახდა, ნასყიდობის 
ხელშეკრულებით გათვალიწინებული პირობების შესაბამისად, ამ ეტაპზე არ 
განხორციელებულა.

9. „სახელმწიფო შესყიდვების შესახებ“ საქართველოს კანონის პირველი მუხლის 31  
პუნქტის „ი“ ქვეპუნქტის თანახმად, ამ კანონის მოქმედება არ ვრცელდება უძრავი 
ქონების სახელმწიფო შესყიდვასთან, ასევე უძრავი ქონების სარგებლობის უფლებით 
მიღებასთან დაკავშირებულ სახელმწიფო შესყიდვებზე. აქედან გამომდინარე, სებ-ს არ 
გააჩნდა მიწის ნაკვეთის შეძენის მიზნით ტენდერის გამოცხადების ვალდებულება.

10. სებ-ში ამჟამად 506 (ხუთას ექვსი) თანამშრომელია დასაქმებული.

პატივისცემით, 

თორნიკე ებანოიძე

განყოფილების უფროსი
სამართალშემოქმედების და სასამართლოებში წარმომადგენლობის განყოფილება




































































	1.pdf (p.1)
	2.pdf (p.2)
	3.pdf (p.3)
	4.pdf (p.4-9)
	5.pdf (p.10-11)
	1741 ის დანართი 6.pdf (p.12)
	1741 ის დანართი 7.pdf (p.13-14)
	1741 ის დანართი 8.pdf (p.15-18)
	1741 ის დანართი 9.pdf (p.19)
	1741 ის დანართი 10.pdf (p.20-22)
	1741 ის დანართი 11.pdf (p.23-24)
	1741 ის დანართი 12.pdf (p.25-26)
	1741 ის დანართი 13.pdf (p.27-28)
	1741 ის დანართი 14.pdf (p.29-56)
	1741 ის დანართი 15.pdf (p.57)
	1741 ის დანართი 16.pdf (p.58-59)



